КОМИ РЕСПУБЛИКАСА ЮРАЛЫСЬЛӦН ИНДӦД
Коми Республикаса Юралысьлӧн Администрация йылысь

   Шуа:
«Коми Республикаса Юралысь, Коми Республикаса Веськӧдлан котыр да Коми Республикаса олӧмӧ пӧртысь власьт тэчасын органъяс йылысь» Коми Республикаса Оланпаслӧн 7 статьяса 2 юкӧнлӧн 3 пункт да 14 статьяса 2 юкӧн подув вылын шуа:
1. Вынсьӧдны Коми Республикаса Юралысьлӧн Администрация йылысь положение 1 №-а содтӧд серти.
2. Лыддьыны вынтӧмӧн Коми Республикаса Юралысьлысь ӧткымын помшуӧм 2 №- а содтӧдын индӧм лыддьӧг серти.
3.   Тайӧ индӧдыс вынсялӧ 2016 вося тӧвшӧр тӧлысь 1 лунсянь.
Коми Республикаса Юралысьлысь

могъяс недыр олӧмӧ пӧртысь                                                 С. Гапликов
Сыктывкар

2015 вося ӧшым тӧлысь 11 лун
145 №
ВЫНСЬӦДӦМА

Коми Республикаса Юралысьлӧн

2015 во ӧшым тӧлысь 11 лунся 145 №-а Индӧдӧн
(1 №-а содтӧд)
Коми Республикаса Юралысьлӧн Администрация йылысь 

ПОЛОЖЕНИЕ
І. Панас
1. Коми Республикаса Юралысьлӧн Администрация (водзӧ — Администрация) лоӧ Коми Республикаса олӧмӧ пӧртысь власьт органӧн, кутшӧмӧс артмӧдӧма Коми Республикаса Юралысьлысь уджмогъяс збыльмӧдӧмын сылы отсӧг сетӧм  могысь, Коми Республикаса Юралысьлысь помшуӧмъяс (тшӧктӧмъяс) Коми Республикаса олӧмӧ пӧртысь власьт тэчасын органъясӧн  збыльмӧдӧм бӧрся видзӧдӧм могысь.
2. Аслас уджын Администрация подуласьӧ Россия Федерацияса Оланподув, федеральнӧй оланпасъяс, Коми Республикаса Оланподув,  Коми Республикаса оланпасъяс, Россия Федерацияса мукӧд нормативнӧй инӧда акт да Коми Республикаса нормативнӧй инӧда акт, а сідзжӧ тайӧ Положение вылӧ.
3. Администрация лоӧ юридическӧй кывкутысьӧн, сылӧн эм Коми Республикаса канму канпаса да коми да роч кывъяс вылын аслас нима печать, мукӧд печать, штампъяс да урчитӧм образеца бланокъяс, Россия Федерацияса оланпастэчас серти восьтӧм тшӧтъяс.
4.  Администрация видзӧм вылӧ рӧскодыс могмӧдсьӧ сьӧмӧн Коми Республикаса республиканскӧй сьӧмкудйысь сьӧм тшӧт весьтӧ.
5. Администрациялӧн инпас (юридическӧй инпас): Сыктывкар, Коммунистическӧй ул., 9 керка.
ІІ. Медшӧр могъяс
6. Администрациялӧн уджын медшӧр могъясӧн лоӧны:
1) Коми Республикаса медвылыс чина мортлысь уджмогъяс збыльмӧдӧмын Коми Республикаса Юралысьлы отсӧг сетӧм;
2) Коми Республикаын пытшкӧсса социальнӧй да экономическӧй политикаын шӧр туйвизьяс индӧмын да збыльмӧдӧмын Коми Республикаса Юралысьлы отсӧг сетӧм;
3) канму органъяслӧн да Коми Республикаын меставывса асвеськӧдлан органъяслӧн ладмӧдӧм уджын да ӧтувъя уджын Коми Республикаса Юралысьлы отсӧг сетӧм;
4) Коми Республикаса Юралысьлы кадръясын юалӧмъяс видлалӧмын, кутшӧмъяс пырӧны сылӧн веськӧдлӧм улӧ, отсӧг сетӧм;
5) Коми Республикаса Веськӧдлан котырӧс уджӧн могмӧдӧм.

ІІІ. Администрациялӧн удж.
7. Администрация сылы урчитӧм могъяс серти пӧртӧ олӧмӧ татшӧм удж:
1) мортлӧн да гражданинлӧн инӧдъяс да вӧля могмӧдӧм да дорйӧм юалӧмъясын Коми Республикаса Юралысьлы отсӧг сетӧм;
2) политическӧй ютыръяскӧд, ӧтйӧза ӧтувъяскӧд, мукӧд гражданскӧй йӧзкотыр тэчаскӧд ӧтувъя уджкӧд, сы лыдын налӧн сӧвмӧмлы да зумыдмӧмлы отсӧг сетӧм, йитчӧм юалӧмъясын Коми Республикаса Юралысьлы отсӧг сетӧм;
      3) суйӧрсайса канмуяслӧн канму органъяскӧд да налӧн чина йӧзкӧд, россияса да суйӧрсайса политическӧй да ӧтйӧза уджалысьяскӧд, войтыркостса да суйӧрсайса организацияяскӧд ӧтувъя удж юалӧмъясын Коми Республикаса Юралысьлы отсӧг сетӧм;
4) Россия Федерацияса ӧтувъя ортсы туйвизь серти Коми Республика мутасын Коми Республикаса войтыркост йитӧдъяс юкӧнса политика нуӧдӧм могмӧдан  юалӧмын отсӧг сетӧм;
5) федеральнӧй канму власьт органъяскӧд да налӧн мутас органъяскӧд, Коми Республикаса канму власьт органъяскӧд, Коми Республикаса мукӧд канму органкӧд, меставывса асвеськӧдлан органъяскӧд да организацияяскӧд ӧтувъя удж юалӧмъясын Коми Республикаса Юралысьлы отсӧг сетӧм;
6) Коми Республикаын пытшкӧсса социальнӧй да экономическӧй политикалӧн медшӧр туйвизьяс индӧм да збыльмӧдӧм могысь Коми Республикаса Юралысьлы вӧзйӧмъяс, тшӧктӧмъяс да мукӧд материал дасьтӧм;
7) Коми Республикаса Каналан Сӧветын Коми Республикаса Юралысьлы,  Коми Республикаса Веськӧдлан котырлы оланпас вӧзъян инӧд збыльмӧдӧм котыртӧм;
8) Коми Республикаса Юралысьӧн оланпасъяс кырымалӧм йылысь либӧ найӧс ӧтдортӧм йылысь вӧзйӧмъяс дасьтӧм;
9) Коми Республикаса Юралысьлы, Коми Республикаса Веськӧдлан котырлы видлалӧм вылӧ Коми Республикаса инӧда акт балаяс пыртӧм;
10) Коми Республикаса Юралысьӧн кырымалӧм нормативнӧй инӧда актъяс, Коми Республикаса Веськӧдлан котырӧн примитӧм нормативнӧй инӧда актъяс лэдзӧмсӧ (йӧзӧдӧмсӧ) урчитӧм пӧрадок серти могмӧдӧм;
11) Коми Республикаса  Юралысьлы Коми Республикаса Веськӧдлан котырлӧн удж бӧртасъяс йылысь быдвося отчётъяс йылысь материалъяс дасьтӧм;
12) Коми Республикаса Юралысьлӧн Коми Республикаса олӧмӧ пӧртысь власьт органъяс уджлысь окталунсӧ донъялӧм вылӧ збыль шедӧдӧм да планируйтӧм петкӧдласъяс йылысь докладъяс урчитӧм пӧрадок серти сетӧм юалӧмъясын Коми Республикаса Юралысьлы отсӧг сетӧм;
13) могмӧдӧ “Россия Федерацияса Президентлысь тшӧктӧмъяс да индӧмъяс збыльмӧдӧм бурджыка котыртан мераяс йылысь” Россия Федерацияса Президентлысь 2011 во рака тӧлысь 28 лунся 352 №-а Индӧд збыльмӧдігӧн Администрацияса удж юкӧнӧ пыртӧм  юалӧмъяс серти Коми Республикаса Юралысьлысь, Коми Республикаса Веськӧдлан котырлысь тшӧктӧмъяс Россия Федерацияса Президентлӧн тшӧктӧмъяс да индӧмъяс збыльмӧдӧм могысь колана ногӧн збыльмӧдӧм;
14) могмӧдӧ “Россия Федерацияса Президентлысь тшӧктӧмъяс да индӧмъяс збыльмӧдӧм бурджыка котыртан мераяс йылысь” Россия Федерацияса Президентлысь 2011 во рака тӧлысь 28 лунся 352 №-а Индӧд збыльмӧдігӧн Коми Республикаса олӧмӧ пӧртысь власьт органъясӧн Коми Республикаса Юралысьӧн лӧсьӧдӧм Коми Республикаса канму органъясӧн Россия Федерацияса Президентлысь тшӧктӧмъяс да индӧмъяс збыльмӧдӧм могысь колана ногӧн збыльмӧдӧм бӧрся видзӧдӧм;
15) Коми Республикаса олӧмӧ пӧртысь власьт тэчасын органъясӧн Коми Республикаса Юралысьлысь, Коми Республикаса Веськӧдлан котырлысь мукӧд помшуӧм (тшӧктӧм) збыльмӧдӧм бӧрся видзӧдӧм;
16) Коми Республикаын награднӧй политика, сы лыдын Коми Республикаса канму наградаяс да Коми Республикаса мукӧд награда сетӧм юалӧмъясын, збыльмӧдӧмын Коми Республикаса Юралысьлы отсӧг сетӧм;
17)  Коми Республикаса Юралысьлысь инӧда политика концепциясӧ артмӧдӧм да збыльмӧдӧм да  урчитӧм пӧрадок серти оланпасъяс лӧсьӧдӧм серти планъяс дасьтӧм;
18) могмӧдӧ Коми Республикаса Юралысьлӧн, Коми Республикаса Веськӧдлан котырлӧн, Администрациялӧн удж йылысь юӧр дорӧ сибаланлун юкӧнын “Канму органъяслӧн да меставывса асвеськӧдлан органъяслӧн удж йылысь юӧр дорӧ сибаланлун могмӧдӧм йылысь” Федеральнӧй оланпас збыльмӧдӧм;
19) кадръясын юалӧмъяс серти уджмогъяс збыльмӧдӧмын Коми Республикаса Юралысьлы отсӧг сетӧм;
20) Коми Республикаса олӧмӧ пӧртысь власьт тэчасын Коми Республикаса канму чинын уджалысьяслысь олӧм пасйӧдъяс нуӧдӧм;

21) коррупциялы паныд удж юкӧнса уджмогъяс збыльмӧдӧмын  Коми Республикаса Юралысьлы отсӧг сетӧм;
22) Коми Республикаса Юралысьӧн нуӧдан медиаполитика лӧсьӧдӧм да збыльмӧдӧм;
23) могмӧдӧ Коми Республикаса Юралысьлӧн, Коми Республикалӧн Веськӧдлан котырса Веськӧдлысьлӧн участвуйтӧмӧн сёрнигижӧда мероприятиеяс  котыртӧм;
24) Коми Республика мутас сӧвмӧдан юалӧмъяс серти вӧзйӧмъяс пыртӧм;

25) котыртӧ Коми Республикаса Юралысьӧн, Коми Республикаса Веськӧдлан котырлӧн Веськӧдлысьӧн да сійӧс вежысьясӧн гражданаӧс ас сёрниӧн примитӧм;
26) мобилизационнӧя дасьтысян да мобилизация юкӧнын канму политикаӧн  Коми Республикаса Юралысьлы отсӧг сетӧм;
27) петкӧдлӧ став ёрд органын Коми Республикаса Юралысьӧс, Коми Республикаса Веськӧдлан котырӧс;
28) Коми Республикаса Веськӧдлан котырӧс, Коми Республикаса Веськӧдлан котырлӧн Веськӧдлысьӧс да сійӧс вежысьясӧс уджӧн могмӧдӧм;
29) компетенцияын, кутшӧмӧс индӧма “Удж видзан юкӧнын ӧткымын юалӧм йылысь”  Коми Республикаса Веськӧдлан котырлӧн 2008 во тӧвшӧр тӧлысь 29 лунся 16 №-а шуӧмӧн, Коми Республика мутасын удж видзан юкӧнын канму политикалысь медшӧр туйвизьяс збыльмӧдӧмын участвуйтӧм;
30) збыльмӧдӧ урчитӧм пӧрадок серти Коми Республикалӧн канму учреждениеса учредитысьлысь уджсӧ да уджмогъяссӧ;
31) Коми Республикалӧн войтыркостса, ортсы экономика да дінмукостса йитӧдъяс збыльмӧдігӧн олӧмӧ пӧртысь власьт органъяслысь уджсӧ ладмӧдӧм;
32) Администрацияӧс да канму учреждениеясӧс, кӧні котыртысьлысь удж да уджмогъяс збыльмӧдӧ Администрация, кутӧм вылӧ да Администрация водзӧ сувтӧдӧм могъяс збыльмӧдӧм вылӧ урчитӧм сьӧм юкӧнын лӧсьӧдӧм пӧрадок серти збыльмӧдӧ Коми Республикаса республиканскӧй сьӧмкуд сьӧмӧн медшӧр вӧдитчысьлысь да сьӧм босьтысьлысь уджмогъяс;
33) нуӧдӧ мероприятиеяс Администрациялӧн мобилизационнӧй дасьтысьӧм да мобилизация кузя, ладмӧдӧ, видзӧдӧ да методическӧя могмӧдӧ мобилизационнӧй мероприятиеяс канму учреждениеясын, кӧні котыртысьлысь уджсӧ да уджмогъяссӧ збыльмӧдӧ Администрация;
34) Коми Республикаын гражданалӧн дорйысьӧм котыртӧм да нуӧдӧм йылысь положение серти, мый вынсьӧдӧма Коми Республикаса Юралысьлӧн 2008 во йирым тӧлысь 13 лунся 97 №-а Индӧдӧн, нуӧдӧ гражданаӧс дорйӧм серти мероприятиеяс;
35) нуӧдӧ Администрацияын да канму учреждениеясын, кӧні котыртысьлысь уджсӧ да уджмогъяссӧ збыльмӧдӧ Администрация, пӧжарысь видзчысян мераяс лӧсьӧдӧм да збыльмӧдӧм серти мероприятиеяс;
36) Коми Республикаын терроризмлы паныд удж нуӧдысь комиссиялӧн помшуӧмъяс серти нуӧдӧ терроризмысь да экстремизмысь видзчысян,  наысь лоӧмторъяс чинтан мероприятиеяс;
37) оланпастэчас серти урчитӧм уджмогъяс мында участвуйтӧ  ускӧттьӧ да виччысьтӧмторъяс ӧлӧдӧмын да найӧс бырӧдӧмын удж збыльмӧдӧмын;
38) котыртӧ архивнӧй фонд комплектуйтан юкӧнын, мый артмис Администрацияӧн сылы сетӧм уджмогъяс збыльмӧдігӧн, мероприятиеяс нуӧдӧм;

39) могмӧдӧ делопроизводство нуӧдӧм, канму гусятор артмӧдысь юӧрлӧн да оланпасӧн видзан мукӧд юӧрлӧн гуся ногӧ кутчысьӧм да  сійӧс дорйӧм;
40)  пӧртӧ олӧмӧ канму заказчиклысь могъяссӧ тӧвар ньӧбӧм, уджъяс вӧчӧм, услуга сетӧм серти Администрацияӧс  уджӧн могмӧдӧм вылӧ;
41) тӧвар вайӧм вылӧ, уджъяс вӧчӧм вылӧ, услуга сетӧм вылӧ Коми Республикаӧс канму коланаторъясӧн могмӧдӧм вылӧ оланпастэчасӧн урчитӧм пӧрадок серти нуӧдӧ донъяслысь да вузӧс номенклатуралысь (услуга сикасъяслысь) мониторинг, водзӧ висьталӧм, водзвыв планируйтӧм, сьӧмкудйӧ иналӧм, контрактация да индӧм заказъясӧн веськӧдлӧм;
42) коррупциялы паныд политика, коррупцияысь видзчысян мераяс збыльмӧдӧм, сы лыдын гражданаӧн, кодъяс кӧсйӧны уджавны Коми Республикаса олӧмӧ пӧртысь власьт тэчаслӧн Коми Республикаса канму чинын, Администрацияын Коми Республикаса канму гражданскӧй чинын, индӧм чинын уджалысь йӧзӧн сетӧм чӧжӧс йылысь, эмбур да эмбур сяма кӧсйысьӧмъяс йылысь юӧрлысь збыльлунсӧ да тырвыйӧлунсӧ прӧверитӧм, а сідзжӧ оланпастэчас серти мукӧд прӧверитӧмъяс;
43) урчитӧм пӧрадок серти котыртӧ гражданалысь, канму органъяслысь, меставывса асвеськӧдлан органъяслысь, организацияяслысь, налӧн чина йӧзлысь Администрацияӧ воӧм шыӧдчӧмъяс видлалӧм;
44) Коми Республикаса Юралысьлӧн, Коми Республикаса Веськӧдлан котырлӧн помшуӧмъяс (тшӧктӧмъяс) серти збыльмӧдӧ мукӧд удж.
ІV. Канму могмӧсъяс

8.  Гражданалӧн да юридическӧй кывкутысьяслӧн корӧмъяс серти Администрация сетӧ Администрацияын видзан либӧ архивнӧй фондлӧн архивнӧй документъяс серти архивнӧй справкаяс, архивнӧй копияяс, архивнӧй выпискаяс сеталӧмын канму услуга.
V. Инӧдъяс
9. Канму удж збыльмӧдӧм могысь, уджлӧн индӧм юкӧнъясын канму услугаяс сетӧм могысь Администрация вермӧ инӧд серти:

1) урчитӧм пӧрадок серти корны да босьтны Коми Республикаса канму власьт органъяссянь, Коми Республикаын меставывса асвеськӧдлан органъяссянь, учреждениеяссянь, организацияяссянь, чина йӧзсянь, гражданасянь юӧр, кутшӧм колӧ удж юкӧнӧ пыртӧм юалӧмъяс серти, помшуӧмъяс примитӧм вылӧ;
2) корны да босьтны Коми Республикаса олӧмӧ пӧртысь власьт тэчасын органъяссянь, Коми Республикаын меставывса асвеськӧдлан органъяссянь видзӧдан помшуӧмъяс (тшӧктӧмъяс) збыльмӧдӧм йылысь юӧр;
3) сетны Коми Республикаса олӧмӧ пӧртысь власьт тэчасын органъяслы Коми Республикаса Юралысьлӧн, Коми Республикаса Веськӧдлан котырлӧн компетенцияын юалӧмъяс серти материалъяс да вӧзйӧмъяс дасьтӧм кузя тшӧктӧмъяс;
4) Администрациялӧн удж юкӧнӧ пыртӧм юалӧмъяс арталӧм вылӧ корны научнӧй да мукӧд организацияӧс, учёнӧйясӧс да специалистъясӧс;

5) Администрациялӧн удж юкӧнӧ пыртӧм юалӧмъяс кузя лӧсьӧдавны ладмӧдан, сӧвещательнӧй да экспертнӧй органъяс (сӧветъяс, комиссияяс да рабочӧй группаяс, сы лыдын ведомствокостсаяс);

6) урчитӧм пӧрадок серти котыртны ведомствоса наградаяс да ошкӧмъяс, индыны наӧн наградитан пӧрадок;

7) Россия Федерацияса оланпастэчас да Коми Республикаса оланпастэчас серти  збыльмӧдны мукӧд инӧд.
VІ. Удж котыртӧм

10. Администрацияӧн веськӧдлӧ Коми Республикаса Юралысьлӧн  Администрацияса юрнуӧдысь (водзӧ – Администрацияса юрнуӧдысь), кодӧс индӧ чинӧ да вештӧ  чинысь Коми Республикаса Юралысь Коми Республикаса Юралысьлӧн уджмогъяс кадколаст вылӧ.

Администрацияса юрнуӧдысь кӧть кутшӧм кадӧ вермӧ юӧртны уджысь эновтчӧм йылысь. Уджысь эновтчӧм йылысь юалӧм видлалӧ оланпастэчас серти Коми Республикаса Юралысь.
11.  Администрацияса юрнуӧдысь:
1) котыртӧ Коми Республикаса Юралысьлысь помшуӧмъяс (тшӧктӧмъяс) збыльмӧдӧм да найӧс олӧмӧ пӧртӧм бӧрся видзӧдӧм;
2) Россия Федерацияса Президентлысь, федеральнӧй олӧмӧ пӧртысь власьт органъяслысь, Коми Республикаса Юралысьлысь, Коми Республикаса Веськӧдлан котырлысь помшуӧмъяс (тшӧктӧмъяс) збыльмӧдӧм серти видзӧдӧ Коми Республикаса олӧмӧ пӧртысь власьт тэчасын органъяслӧн удж бӧрся;
3) ладмӧдӧ Коми Республикаса олӧмӧ пӧртысь власьт тэчасын органъяслысь удж, кутшӧмъяс пырӧны Коми Республикаса Юралысьлӧн веськӧдлӧм улӧ, да сеталӧ налы тшӧктӧмъяс;
4) юрнуӧдӧ Администрациялӧн уджӧн да  ачыс кывкутӧ сылы индӧм уджмогъяс збыльмӧдӧм вӧсна;
5) юрнуӧдӧ Администрацияса юрнуӧдысьӧс вежысьясӧн, Администрациялӧн тэчас юкӧдувса юрнуӧдысьясӧн, юклӧ на костын уджмогъяс;
6) урчитӧм пӧрадок серти индӧ чинӧ да вештӧ чинысь Администрацияса уджалысьясӧс;

7) аслас компетенцияын котыртӧ конкурсӧ бӧрйӧм, Администрацияса уджалысьясӧс аттестуйтӧм, сетӧ Коми Республикаса канму гражданскӧй служащӧйяслы Коми Республикаса канму гражданскӧй службалысь класснӧй чинъяс, видлалӧ мукӧд юалӧм, мый йитчӧма Администрацияын Коми Республикаса канму гражданскӧй служба нуӧдӧмкӧд;
8) кырымалӧ Администрациялӧн удж юалӧмъяс серти тшӧктӧдъяс, тшӧктӧмъяс, сы лыдын Администрациялысь тшӧктӧдъяс, тшӧктӧмъяс кырымалӧм вылӧ Администрацияса юрнуӧдысьӧс вежысьяслы уджмогъяс сетӧмын;
9) вынсьӧдӧ Коми Республикаса республиканскӧй сьӧмкудйын ӧнія финансӧвӧй во кежлӧ артыштӧм сьӧмкуд ассигнованиеяс урчитӧм мындаын Администрациялысь сьӧмкуд смета;
10) уджалысьяслӧн урчитӧм штат лыд да уджысь мынтысян фонд тшупӧдын вынсьӧдӧ Администрациялысь тэчас да штатнӧй расписание;

11) веськӧдлӧ Администрацияса  сьӧм средствоясӧн сьӧмкуд смета серти да эмбурӧн оланпастэчас серти;
12)  Администрация нимсянь уджалӧ эсканпастӧг, петкӧдлӧ сійӧс став канму да ёрд органын, меставывса асвеськӧдлан органын, организацияясын;

13) Администрация нимсянь эсканпастӧг кырымалӧ, вежлалӧ да  дугӧдӧ гражданскӧй да инӧда сёрнитчӧмъяс, сы лыдын канму контрактъяс, медым могмӧдны Администрациялы сетӧм уджмогъяс.
12. Администрациялысь медыджыд штат лыдсӧ, Администрацияса юрнуӧдысьӧс вежысьяслысь лыдсӧ вынсьӧдӧ Коми Республикаса Юралысь;

13. Администрацияса юрнуӧдысьӧс вежысьясӧс индӧ чинӧ да вештӧ чинысь Администрацияса юрнуӧдысь  Коми Республикаса Юралыськӧд сёрнитчӧмӧн;
Администрацияса юрнуӧдысьӧс вежысьяс ӧтпырйӧ вермӧны лоны Администрацияса веськӧдланінъяслӧн начальникъясӧн.
14. Администрацияса юрнуӧдысьлӧн недыр абутӧм кадколастӧ сылысь уджмогъяс вӧчӧ Администрацияса юрнуӧдысьӧс вежысьяс пиысь ӧти.

Администрацияса юрнуӧдысьлӧн чин прӧстмӧм дырйи Администрацияса юрнуӧдысьлысь кывкутӧмъяс сетӧм йылысь помшуӧм примитӧ Коми Республикаса Юралысь.
15. Администрациялӧн тэчаса юкӧдувъяс йылысь положениеяс, а сідзжӧ чина уджаланартъяс, администрацияса уджалысьяслӧн чина инструкцияяс  вынсьӧдсьӧны Администрацияса юрнуӧдысьӧн урчитӧм пӧрадок серти.

16. Мобилизация да мобилизационнӧя дасьтысьӧм, торъя йитӧд, чина уджаланартъяс, налӧн уджалысьяслысь чина инструкцияяс юалӧмъяс серти  Администрациялӧн тэчаса юкӧдувъяс йылысь положениеяс вынсьӧдӧ Коми Республикаса Юралысь.
Коми Республикаса Юралысьлӧн

2015 во ӧшым тӧлысь 11 лунся 145 №-а Индӧд дорӧ
2 №-а содтӧд
Коми Республикаса Юралысьлӧн ӧткымын вынтӧмӧн лыддян помшуӧм
ЛЫДДЬӦГ
1. “Социальнӧя медалан сёрнитчӧмъяс серти Коми Республикаса канму оланін фондысь олан жыръясын нуждайтчысь туйын Коми Республикаса канму чинын уджалысь йӧзӧс учёт вылӧ примитысь уполномочитӧм орган йылысь” Коми Республикаса Юралысьлӧн 2006 во моз тӧлысь 28 лунся 103 №-а Индӧд.
2. “Коми Республикалысь Каналан Сöветса аппарат служебнӧй жыръясöн да транспортöн могмöдöм кузя Коми Республикаса уполномочитöм канму орган йылысь” Коми Республикаса Юралысьлӧн 2007 во косму тӧлысь 9 лунся 24 №-а Индӧд.
3. “Коми Республикаса Оланподув Ёрдлысь удж могмӧдӧм  йылысь” Коми Республикаса Оланпас збыльмӧдӧмкӧд йитчӧм ӧткымын юалӧм йылысь” Коми Республикаса Юралысьлӧн 2014 во кӧч тӧлысь 25 лунся 97 №-а Индӧд.
4. “Коми Республикаса Юралысьлӧн да Коми Республикаса Веськӧдлан котырлӧн администрация йылысь” Коми Республикаса Юралысьлӧн 2014 во йирым тӧлысь 31 лунся 118 №-а Индӧд.
5. “Коми Республикаса Юралысьлӧн ӧткымын индӧдӧ вежсьӧмъяс пыртӧм йылысь” Коми Республикаса Юралысьлӧн 2015 во сора тӧлысь 3 лунся 79 №-а Индӧдлӧн 2 пункт.
6.  Коми Республикаса Юралысьлӧн 2011 во рака тӧлысь 23 лунся 109/1-р №-а тшӧктӧм.

      7. Коми Республикаса Юралысьлӧн 2014 во косму тӧлысь 2 лунся 93-р №-а тшӧктӧм.

8.  Коми Республикаса Юралысьлӧн 2015 во ода-кора тӧлысь 25 лунся 131-р №-а тшӧктӧм.


